
Милям гуртамы арлэн 
пумаз, пудоосты, ты-
лобурдоосты ванды-
лэм бере, юондыръёс 
ортчылӥзы.

Шуркынмон, толсур то-
лэзьёсы гуртоос озьы куно-
яськыса ветло вал. Таяз шу-
тэтскон нуналэ одӥгез куное 
ӧте, собереяз — мукетыз. Трос 
калык люкаськылӥз: ӵыжы-
выжыос, кум-кумаос, буске-
льёс. Ӧтчаськисьёс нылпиос 
вал, «мынэ ай соос дорозь 
ветлэ» шуыса милемды ысъ-
яллязы. Шуом, Койкиос до-
розь яке Кушманъёс вадьсозь. 
Ми, вить-куать аресъемъёс, 
тодӥськом вал ини кушем 
нимъёсты. Шумпотыса кор-
кась корка пыраллямы. Ӟеч 
иворен пырем понна маке но 
ческытан сётъяллязы. Гуртэ 
вуыса, ивортылӥм: соосыз 
лыктозы, таиз уз быгаты — 
йыркуръяськыны ӧз лэзьы.

Куноос лыктытозь, ми, 
пиналъёс, полате тубылӥмы. 
Отысен, йыръёсмес мычыса, 
чакласа улӥмы. Крезен, арга-
нэн лыктӥсьёсыз ульчаысен 
ик задор мылкыдын кырӟаса 
пырылӥзы. Кышноос чебер 
дэремъёссэс дӥсяса, пӧртэм 
пужыятэм носкиоссэс кутчаса 
вуылӥзы. Мон синмаськылӥ 
туго кышетъёссылы. Син ко-
тырзэс яке ымдурзэс буя-
мен адӟылэме ӧвӧл. Ӵыжыт 
бамъёсын гинэ кезьыт азьысь 
пырылӥзы. Анае соосты 
пӧсятэмен утялтылӥз.

Ӝӧк вылын мар но ӧз 
сылы! Ваньзэ пӧзьтылӥзы, 
пыжылӥзы бадӟым гурын. 
Вань дасям сиён-юонэз, ӝӧк 
вылэ тэрымтэеныз, тэркыосы  

вылысьтыз вылаз пуктыло 
вал. Кузё озьы возьматыны 
тыршиз, дуно куноосты та юр-
тын витё шуыса. Бадӟым юдэ-
сэн пӧзьтэм сӥль, пыжем ты-
лобурдо, студень, калягалэсь 
паронка, шу кисаль, вышкы-
ын сылалтэм кубиста, огреч, 
нингуби. Азьвыл та губи трос 
луэ вылэм. Ми, нылъёс, эшъ-
ёсынымы люкаськыса, шу-
рын соосты миськылӥмы-
сузяллямы. Туала аре сямен 
салатъёсты, винегретэз сяна, 
адӟылэме ӧй вал. 

Тодам лыктэ на: ӝӧк вы-
лэз чеберъялляз куалекъяса 
сылӥсь — студень выллем —  
дасям ческыт сиён. Туала кы-
лын вераса — желе. Нимзэ но 
со сиёнлэсь уг тодӥськы ни, 
но со льӧль тусо но туж ческыт 
маке вал. Анае мактаськыса 
утялтылӥз: «Ваньзэ эскере, 
куноосы. Петыре пӧйшураз: 

таиз — койык сӥль, таиз — 
лудӵӧж».

Тужгес но трос луылӥзы 
пӧртэм вылъёсын, пушкесэн 
пӧрамъёс: шаньги, шунянь… 
Анаймылы ми но, нылпиос, 
пӧраськыны юрттылӥм: кин 
картошка туе, кин кубиста 
кора.

Пересьёс ӵемысь ушъял-
лязы нянь лэсь зӧкталазэ: та, 
пе, лобыр-лобыр чебер ӝут-
скемын ук. Вашкала дыръёсы 
удмуртъёслэн ваньмызлэсь 
дуно сиёнзы нянь вылэм. 
Озьы пересьёсмы милемлы но 
сое пыӵатыса кельтӥзы. Мы-
нам чакламея, туала аре ся-
мен, нянь сукыриез, ӝӧк вылэ 
поныса, ӧз вандылэ. Мӧля 
бордазы пачкатыса, нянез 
шормало вал. Нош пельнянь-
лэсь огпал пумзэ чепыльты-
тэк кутылӥзы, лымо мед луоз 
шуыса. Пумъёссэ ваче  карем 

пельнянез ми малы ке ӟуч 
пельнянь шуылӥм.

Ӝӧклэн огпал пумыз 
утялтӥськисьлэн вал. Отын 
5-6 графинъёсын пӧртэм 
юонъёс сылӥзы. Вань пӧртэм-
зэ ик, стопкаосы тырыса, 
утялтӥськись поднос вылэ 
пуктылэ но, куноос, стопкао-
сты шӧмъяса, ог-огзылы сётъ-
яло. Нырысетӥез веръясь — 
утялтӥсь.

Сием-юэмзы бӧрсьы ӝӧк 
сьӧрын одӥгез куно кыӵе ке 
кырӟан мытэ но, мукетъё-
сыз бордаз итӥсько вал. Ӝӧк 
сьӧрысь потыса, ӟус вылэ 
пуксьыса, ӟыбыль-ӟыбыль 
кенешылӥзы. Вераськон ви-
сказы кырӟаса но лэзё вал. 
Анае кырӟаса-вераса, стоп-
каоссэс тырмытъяса, вӧз-
тӥзы ортчылӥз. Мыным нёж-
тыса лэзем кырӟанъёссы 
мӧзмытэсь потылӥзы. Нош 

арган шудэм улсын эк-
тӥсьёслы синмаськылӥ. Пи-
осъёс, пал кизэс кус вылазы 
поныса, тыпырто вал. Кыш-
номуртъёслэсь пыдзэс лёгыса 
эктэмзэс уг тодӥськы. Капчи-
ен гинэ, вакчи вамышъёсын 
эктылӥзы, ву вылтӥ сямен 
кошко кадь потылӥз.

Анаелэсь верамзэ тодам 
вайисько на. Выжыын крезь-
чи (арганэн шудӥсь) ӧвӧл ке, 
сое палэнысь ӧтё вал. Ма, кыӵе 
шулдыръяськон со крезьгур-
тэк? Пукись адями азе лык-
тыса, йырзэс мыкыръяса эк-
тэмзы тумошо потэ вал. Соос 
ог-огзэс озьы эктыны ӧтё 
шуыса, бӧрысь ини валатски. 
Паймылӥ на таизлы но: ым-
дуразы стопкаоссэс йӧтто, 
пӧсятэмез веръям каро, нош 
юонзы уг ӧжыта. Анайлэсь, 
песянайлэсь сектаськыкузы 
кылылӥ «кӧня ке ӟымырты, 
чепылляса гинэ пукиськод» 
шуылэмзэс.

Кузёослы ӟеч утялтэм-
зы понна тау карыса, куноос 
озьы ик кырӟаса кошкылӥзы. 
Нокинлэсь кудӟыса, шо-
наськыса ветлэмзэ адӟеме 
ӧй вал. Куно бервылэз утял-
тыкузы, кузёос мылес стоп-
каосты я косяк азьысь, я ӟус 
улысь шедьтылӥзы. Таиз, пе, 
шӧмъямын но ӧвӧл шуыса 
ӟукыртылӥзы.

Кыдёкысь гуртъёсысь 
бӧлякъёсын та выллем юон-
дыръёс, оло, утиськемын на. 
Милям югдур воштӥськемын 
ни, вашкала дыръя сямен, ог-
огзы доры куное уг ни ветло. 

________

Валентина МИНЕЕВА.
Дэри ёросысь Якшур гурт

Сям-йылолъёс

Нянез мӧля борды пачкатыса шорман вакытъёсы

Пётр Ёлкинлэн «Анайлэн ӝӧк вылыз» суредэз.

Йӧскалык библиотекаын 
ортчиз Ульфат Бадретди-
новлэн Максим Прокопьев 
югдытӥсь сярысь «Туннэ —
ӵуказелэн кутсконэз» ро-
манэныз (12+) тодматскон.

Ӝыт кутскиз кырӟан борды-
сен. Ульфат Бадретдиновлэн кыл-
буръёсызъя гожтэм кырӟанъёссэ 
быдэстӥз Удмуртиысь калык ар-
тист Геннадий Бекманов. Ужра-
дэз нуись тодосчи, литературовед 
Виктор Шибанов, вераськонэз 
усьтыса, шуиз:

— У. Бадретдиновлэн романаз 
вашкала осконъёс но туалалык 
мыно артэ, жанрезъя со луэ ма-
гической реализм. Таӵе амалэн 
гожтэм романъёс 1-2 гинэ, со Вя-
чеслав Ар-Сергилэн «Бубылиос» 
но Олег Четкарёвлэн «Пиртэш то-
лэзь». Но «Туннэ — ӵуказелэн кут-
сконэз» произведениын вакытъёс 

сурасько. Удмурт прозаын таӵеез 
ӧй вал на.

Кун Кенешлэн Тӧроезлэн вош-
тӥсез Татьяна Ишматова огкут-
скемен лыдӟем выль романэз.

— Максим Прокопьев романын 
— улэп адями, со яратыны, эшъ-
яськыны, калыкез ӝутыны быгатэ. 
Та книгаез лыдӟыкум, киноез уч-
кем кадь йӧтӥз. Мыным потэ, мар 
гожтэмын романлэн пумаз, ась-
меос, удмуртъёс, улонэ пыӵатыны 
быгатомы. Асьмелы умоез сярысь 
малпаськыны быгатыны кулэ, — 
шуиз Татьяна Ишматова.

Ульфат Бадретдинов вераз, кы-
зьы романэз бордын ужаз. Тодаз 
вайиз материал утчамзэ, калыкен 
пумиськылэмъёссэ. Филология 
наукаосъя кандидат Александр 
Шкляев верамъя, Максим Проко-
пьев сярысь сюжетъёс удмурт ли-
тератураын ӧз ышылэ, но нокин 
та темаез йылаз-пумаз вуттыны 

ӧз быгаты вал. Кылсярысь, огпол 
Аркадий Клабуков писательлэсь 
юазы, мар бордын со ужа шуы-
са. Прозаик шуиз: мон гожъясько 
М. Прокопьев сярысь повесть. Но 
со ӧз поты. Ӧз тырме документъёс, 
архивъёс, тодэ ваёнъёс.

— Максим Прокопьев вазь бы-
риз, соин ик со сярысь материалъ-
ёс ӧжыт. Ульфат Бадретдиновлэн 
романэз документально-истори-
ческой гинэ ӧвӧл, со философской, 
уго автор пӧртэм вакытъёсты, 
адямиосты герӟа. Та роман У. Бад-
ретдиновлэн подвигез, — шуиз 
Александр Григорьевич.

У. Бадретдиновен одӥг гуртын 
вордскем кылбурчи Люза Бадрет-
динова верамъя, та роман ӧте 
лыдӟисьёсты историын бугыръ-
яськыны.

________

Галина СЕМЁНОВА

Книгаен тодматскон

Историын бугыръяськыны ӧтись роман

Писатель Ульфат Бадретдинов вера, кызьы кылдӥз 
«Туннэ — ӵуказелэн кутсконэз» романэз.

